
Dispożittiv

1) L-Artikolu 90 tad-Direttiva tal-Kunsill 2006/112/KE tat-28 ta’ Novembru 2006 dwar is-sistema komuni ta’ taxxa fuq 
il-valur miżjud, moqri flimkien mal-prinċipji ta’ newtralità fiskali, ta’ proporzjonalità u ta’ effettività, għandu jiġi 
interpretat fis-sens li ma jipprekludix leġiżlazzjoni ta’ Stat Membru li tipprevedi terminu ta’ dekadenza għat-tressiq 
ta’ talba għal rimbors tat-taxxa fuq il-valur miżjud (VAT) li tirriżulta minn tnaqqis tal-bażi tat-taxxa tal-VAT fil-każ 
ta’ nuqqas ta’ ħlas totali jew parzjali, li l-iskadenza tiegħu għandha l-konsegwenza li tissanzjona lill-persuna 
taxxabbli insuffiċjentement diliġenti, sakemm dan it-terminu jibda jiddekorri biss mid-data li fiha din il-persuna 
taxxabbli setgħet, mingħajr ma turi nuqqas ta’ diliġenza, tinvoka d-dritt għal tnaqqis tagħha. Fl-assenza ta’ 
dispożizzjonijiet nazzjonali li jikkonċernaw il-modalitajiet tal-eżerċizzju ta’ dan id-dritt, il-bidu tad-dekorrenza ta’ 
tali terminu ta’ dekadenza għandu jkun identifikabbli mill-persuna taxxabbli bi probabbiltà raġonevoli.

2) L-Artikolu 90(1) u l-Artikolu 273 tad-Direttiva 2006/112, moqrija flimkien mal-prinċipji ta’ newtralità fiskali u ta’ 
proporzjonalità, għandhom jiġu interpretati fis-sens li jipprekludu, fl-assenza ta’ dispożizzjonijiet nazzjonali 
speċifiċi, rekwiżit tal-awtorità tat-taxxa li jissuġġetta t-tnaqqis tal-bażi tat-taxxa tat-taxxa fuq il-valur miżjud (VAT), 
fil-każ ta’ nuqqas ta’ ħlas totali jew parzjali ta’ fattura maħruġa minn persuna taxxabbli, għall-kundizzjoni li din tal- 
aħħar taġġusta minn qabel il-fattura inizjali u għall-kundizzjoni li hija tikkomunika minn qabel lid-debitur tagħha 
l-intenzjoni tagħha li tannulla l-VAT, peress li huwa impossibbli għal din il-persuna taxxabbli li twettaq tali 
aġġustament fi żmien xieraq, mingħajr ma din l-impossibbiltà tkun imputabbli lilha.

3) L-Artikolu 90(1) tad-Direttiva 2006/112, moqri flimkien mal-prinċipju ta’ newtralità fiskali, għandu jiġi interpretat 
fis-sens li eventwali dritt għat-tnaqqis tal-bażi tat-taxxa tal-VAT fil-każ ta’ nuqqas ta’ ħlas totali jew parzjali ta’ fattura 
maħruġa minn persuna taxxabbli jagħti dritt għar-rimbors tat-taxxa fuq il-valur miżjud (VAT) imħallsa minnha, 
flimkien mal-interessi moratorji, u li, fl-assenza ta’ modalitajiet ta’ applikazzjoni tal-interessi eventwalment dovuti 
fil-leġiżlazzjoni ta’ Stat Membru, id-data li minnha l-persuna taxxabbli tinvoka d-dritt tagħha għal dan it-tnaqqis fil- 
kuntest tad-dikjarazzjoni dwar il-perijodu taxxabbli li kien għaddej f’dak iż-żmien tikkostitwixxi l-bidu tad- 
dekorrenza għall-kalkolu ta’ dawn l-interessi.

